
Geroni: torrant is atividadis in Biblioteca! 

 

Est spaciada sa scola, ma non funt acabbadas is ocasionis po sighiri a s’atobiai. 



 

 

Cun sa Biblioteca Comunali de Geroni eus passau unu bellu mengianu de contus e giogus in 

cumpangia, cun piciocheddus e piciocheddas de 8 a 13 annus. Eus lìgiu unu contu clàssicu 

internatzionali furriau in sardu, S’Arbure de Shell Silverstein, innui una mata de bonu coru amiga 

de unu pipiu ammostat totu s’amori po issu e po s’umanidadi, donendusì in totu e po totu. E 

sèmpiri chistionendi de generosidadi, unu contu alligru e canterinu de Donaldson e Scheffler 

furriau in sardu, “Su giganti prus eleganti”, innui su protagonista detzidit de agiudai a totus, ma 

pròpriu a totus, a costu de abarrai issu a mudandas!  

 

A pustis eus salludau s’annu iscolàsticu cun su bellu lìbburu “Il buon viaggio” lìgiu de s’operadora 

de sa Biblioteca.  



 

 

Eus sighiu cun unu giogu de osservatzioni e atentzioni, de lestresa e collaboratzioni, imparendi unu 

muntoni de fueddus nous in sardu! 

 

 

 

 

 

 


